
Baptesme et les souffrances de cette vie meine droit
en Paradis, tu irras bien tost, Car ie te vais baptiser
et te bien faire souffrir, afin d’aller au plus tost dans
ton Paradis: Le barbare ayant dit cela, prist vn
chaudron plein d’eau toute bouillante, et le renverse
sur son corps par trois diuerses fois en derision du
St baptesme. Et a chaque fois qu'il le baptisoit de
la sorte le barbare lui disoit par railleries picquantes
va au Ciel, car te voila bien baptisé. Apres cela ils
luy firent souffrir plusieurs autres tourments: Le 1t
fut de faire rougir des haches toutes rouges de feu
et les appliquer sur les reins et soubs les aisselles,
Ils font vn collier de ces haches toutes rouges de feu
et le mettent au col de ce bon Pere. Voicy la fagon
que iay veu faire ce collier pour d’autres captifs; Ils
font rougir six haches prennent vne grosse hart de
bois vert passent les 6 haches par le gros bout de la
hart, prennent les deux bouts ensemble et puis le
mettent au col du patient. Je nay point veu de tour-
ment qui m’ait plus esmeu a compassion que celuy 1a.
Car vo? voyez vn homme tout nud, 1ié a vn posteau, qui
ayant ce collier au col, ne seroit [sc. sgait] en quelle
posture se mettre Car s'il se penche sur le deuant
celles de dessus les epaulles pesent dauantage; s'il
se veut pencher en arriere, celles de son estomach
lui font souffrir le mesme tourment; s'il se tient tout
droit sans pencher de costé ny d’autre, Les haches
ardantes de feu, appliquées egallement des deux
costez luy donnent vn double supplice.

Apres cela ils luy mirent vne ceinture d’ecorce
toute pleine de poix et de raisine et y mirent le feu
qui grilla tout son corps, Pendant tous ces tour-
ments, le Pere de Brebceuf souffroit comme vn rocher



